
ҚАЗАҚСТАН РЕСПУБЛИКАСЫНЫҢ
ҰЛТТЫҚ БАНКІ

ҚАРАҒАНДЫ ФИЛИАЛЫ 
№ 30  Б А С П А С Ө З  Р Е Л И З І
2020-жылғы 28-қыркүйек
Мемлекеттік қызмет туралы

«Қазақстан Республикасының Ұлттық Банкі» республикалық мемлекеттік мекемесінің Қарағанды филиалы қазіргі уақытта мемлекеттік қызметтің 1 түрін – «Уәкілетті ұйымдарға берілетін қолма-қол шетел валютасымен айырбастау операцияларына лицензия беру» қызметін көрсетеді.

2019-жылғы 25-қарашада Мемлекет басшысы мемлекеттік көрсетілетін қызметтер туралы заңнаманы жетілдіруге бағытталған «Қазақстан Республикасының кейбір заңнамалық актілеріне мемлекеттік қызметтер көрсету мәселелері бойынша өзгерістер мен толықтырулар енгізу туралы» №272-VI ҚРЗ Қазақстан Республикасының Заңына (бұдан әрі – Заң) қол қойды.

Жоғарыда көрсетілген Заңға сәйкес, Қазақстан Республикасының Ұлттық Банкі Басқармасының 2019-жылғы 4-сәуірдегі №49 қаулысымен бекітілген Қазақстан Республикасында қолма-қол шетел валютасымен айырбастау операцияларын жүзеге асыру қағидаларына олардың шарттарының енгізілуіне байланысты, Мемлекеттік көрсетілетін қызметтердің стандарттары мен регламенттері дербес нормативтік құқықтық актілер ретінде күшін жойды.

2020-жылдың 20-маусымынан бастап «Уәкілетті ұйымдарға берілетін қолма-қол шетел валютасымен айырбастау операцияларына лицензия беру» мемлекеттік қызметі жоғарыда көрсетілген қағидаларға сәйкес көрсетіледі.

«Уәкілетті ұйымдарға берілетін қолма-қол шетел валютасымен айырбастау операцияларына лицензия беру» мемлекеттік қызметі электрондық түрде «электрондық үкімет» веб-порталы/ «Е-лицензиялау» МДБ АЖ арқылы көрсетіледі.

Өтініштерді қабылдау және мемлекеттік қызмет көрсету нәтижелерін беру www.egov.kz веб-порталы арқылы жүзеге асырылады. 

Егер қызмет алушы жұмыс уақыты аяқталғаннан кейін, демалыс және мереке күндері өтініш берсе, өтініштерді қабылдау және Мемлекеттік қызмет көрсету нәтижелерін беру келесі жұмыс күні жүзеге асырылады.

Мемлекеттік қызмет көрсетілгеннен кейін электрондық құжат электрондық цифрлық қолтаңбамен www.egov.kz сайтында қызмет алушының «жеке кабинетінде» көрсетіледі.

Қазақстан Республикасы Президентінің 2014-жылғы 26-желтоқсандағы №986 жарлығымен «Қазақстан Республикасының 2015-2025 жылдарға арналған сыбайлас жемқорлыққа қарсы стратегиясы» бекітілген.

Қазақстан Республикасының Ұлттық Банкі Директорлар кеңесінің 2017-жылғы 28-шілдедегі №107 қаулысымен «Қазақстан Республикасы Ұлттық Банкінің сыбайлас жемқорлыққа қарсы стандарттары» бекітілген.

Қазақстан Республикасы Ұлттық Банкінің сыбайлас жемқорлыққа қарсы стандарттары «Сыбайлас жемқорлыққа қарсы іс-қимыл туралы» Қазақстан Республикасының Заңының 10-бабының 2-тармағына сәйкес әзірленді және Ұлттық Банкте сыбайлас жемқорлықтың алдын алуға бағытталған ұсынымдар жүйесін белгілейді.

